
Vendim i Këshillit të Mediave të Shkruara të Kosovës ndaj 

ankesës së Arben Zharku kundër Kultplus 

 

 

Këshilli i Mediave të Shkruara të Kosovës në mbledhjen e tij 

të mbajtur më 27 janar 2021, shqyrtoi ankesën e Arben Zharkut 

kundër Kultplus lidhur me publikimin e artikullit me titull: 

“Bagëti dhe bujqësi”, dhe mori këtë: 

 

 

 

                      V E N D I M  

  

 

 

- Ankesa miratohet pjesërisht. 
 

 

 

 

 

 

 

 

 

 



A R S Y E T I M I 

 

 

Ankesa ka të bëjë me një artikull me titull “Bagëti dhe 

bujqësi”, ku pretendimi kryesor është shkelja e Kreut II 

(Raportimi i së vërtetës) i Kodit të Mediave të Shkruara.  

 

Lajmi është shkruar në portal dhe objekt i kësaj ankese është 

teksti i shkruar, e që rrjedhimisht ankesa është e lejueshme 

për trajtim dhe e afatshme.  

 

Pas leximit të artikullit dhe shqyrtimit të ankesës, KMShK 

gjen se ankesa është e bazuar. 

 

Media e ka publikuar një opinion dhe e ka bërë dallimin e 

qartë se shkrimi në fjalë nuk është lajm, ashtu siç kërkohet 

edhe me Kodin e Mediave.  

 

Në anën tjetër ankesa e paraqitur nga ana e ankuesit nuk 

përfshinë asnjë provë materiale apo prova të tjera që 

dëshmojnë se ndaj tij është shpifur apo ai është fyer, apo 

ndaj tij është nxit urrejtja. Mirëpo Ligji Civil kundër 

Shpifjes dhe Fyerjes në mënyrë shumë të qartë parasheh se ai 

i cili paditet për shpifje apo fyerje duhet të paraqes provat 

për të mbështetur pretendimin e tij, e edhe në rastin konkret 

shkruesi i opinionit është dashur të paraqet provat mbi 

pretendimet e tij.  

 

Pretendimet në opinion janë akuza të rënda që janë të 

dënueshme me Kodin Penal të Kosovës, dhe akuzat të tilla pa 

ndonjë mbështetje mbi prova. Kreun II (Raportimi i së 

vërtetës) paragrafi 5 i Kodit të Mediave në mënyrë shumë të 

saktë ka paraparë që liria e shtypit kufizohet edhe për 

opinionet në rastet ku kemi të bëjmë me shpifjen dhe fyerjen 

apo nxitjen e urrejtjes. KMShK përmes këtij vendimi nuk mëton 

të kufizojë lirinë e shprehjes, por çdo herë duhet të kihet 

parasysh kufiri i lirisë së shprehjes, e që shpifja dhe fyerja 

janë ndalesat e para mbi këtë liri universale.  

 

Andaj nga të gjetjet e mësipërme dhe nga provat e prezantuara 

si dhe nga shkrimi i lexuar, KMShK gjen se opinioni shkel 

pjesërisht Kodin e Mediave.  

 

KMShK vendosi si në dispozitiv të këtij vendimi.  

 

Këshilli i Mediave të Shkruara të Kosovës 


